
Postdoktor, havisfysikk (2,5 år)
Norsk Polarinstitutt
har ledig mellombels stilling som postdoktor i havisfysikk i forskingsavdelinga, seksjon for hav og havis. Stillinga varer i 2,5 år med mogleg
forlenging i opptil eit og eit halvt år, avhengig av finansiering.

Stillinga er knytt til prosjektet «Ferskvatneksport i ein æra med minkande havis og eit ferskare polhav (FreshARC)». Fokus for prosjektet er
langtidsmålingar av havisen i Øst-Grønlandsstraumen samla inn frå Arctic Outflow Observatory i Framstredet (www.npolar.no/framstrait).  

Arbeidsoppgåver
Hovudmålet med prosjektet er å auke forståinga av transport  av havis frå Polhavet til Nord-atlanteren gjennom Framstredet. Målingar frå
havriggar i vestlege Framstredet brukast til lage kontinuerlege tidsseriar (1990-2020) av haviseksport. Prosjektet ønsker å kvantifisera
variasjonar i eksporten og få forståing av kva som er årsak til ulike variasjonar i ulike tidsskala, samt å identifisere trendar over dei siste 30 åra.

Postdoktoren vil analysere og integrere målingar frå Upward Looking Sonar (ULS) og Acoustic Doppler Current Profilers (ADCP), oppdatere
tidsseriane frem til 2020, samt samanlikne drift av havis med satellitt-produkt. Variasjonar tidsseriar for havistjukkleik og -volum skal analyserast
og hovuddrivarar for desse variasjonane skal kvantifiserast ved bruk av atmosfæriske data- og satellittmålingar. Resultata og tilhøyrande data
skal publiserast i fagfelle-vurderte vitskapelege tidsskrift. Det forventast deltaking på forskingstokt.

Arbeidet vil utførast i tett samarbeid med andre forskarar og studentar.

Kvalifikasjonar
For stillinga krevjast fullført doktorgrad i havisfysikk, (geo)fysikk, anvendt matematikk eller anna relevant fagretning. Dokumentert fullført
doktorgrad er ei føresetnad for tilsetting.

Det søkast primært etter kandidatar med god kunnskap i tidserieanalysar, og som er kjende med havisprosessar og oseanografi. Det krevjast
gode ferdigheiter i programmering, erfaring med dataanalyse frå havis eller oseanografi og klima (feltmålingar og/eller satellitt). Erfaring frå felt-
og/eller toktarbeid er ein fordel. Det forventast erfaring frå publisering i fagfellevurderte tidsskrift og artiklar vil bli vurdert.

Vi søker en strukturert og løysningsorientert person med gode samarbeidsevner, men som også evner å jobbe sjølvstendig. Det krevjast gode
skriftlige og munnlege engelskkunnskapar.

Ytterlegare opplysningar
Arbeidsstad er Tromsø. Stillinga lønnast etter statens lønnsregulativ i kode 1352 postdoktor. Det trekkast 2% til Statens Pensjonskasse.

Tokt- og forskingsekspedisjonar kan være langvarige og anstrengande. Det krevjast derfor god psykisk og fysisk helse. Bestått helsesjekk i
samsvar med NPs retningslinjer er ei føresetning for deltaking i forskingsekspedisjonar.

Tilsetting i stilling som postdoktor har som hovudmål å kvalifisere for arbeid i vitskapelege toppstillingar. Ingen kan tilsettast i meir enn ein
åremålsperiode som postdoktor ved same institusjon i Norge. Tilsettingsperioden for postdoktorar er maksimum fire år.

Den statlege arbeidsstyrken skal så langt råd er spegle mangfaldet i befolkninga. Vi oppmodar såleis alle kvalifiserte kandidatar med ulik
utdannings-, arbeids- og livserfaring til å søke stillinga. Norsk Polarinstitutt er ei IA-verksemd. I dette ligg det bl.a. at vi vil leggje til rette
arbeidsplassen dersom det er behov for det.

Vi kan tilby en interessant stilling i eit internasjonalt miljø, samt gode pensjons- og forsikringsordningar gjennom Statens Pensjonskasse.

Søknad
Spørsmål om stillinga kan rettast til forskar Laura de Steur, laura.de.steur@npolar.no, tlf. 55 90 64 81, forskar Dmitry Divine,
dmitry.divine@npolar.no, tlf. 969 47 100 eller seksjonsleiar Sebastian Gerland, sebastian.gerland@npolar.no, tlf. 77 75 05 54.

Søknadsfrist er 3. mai 2019.

Søknad med relevante kvalifikasjonar og erfaringar, CV, publikasjonsliste, kopi av attestar og vitnemål, samt namn på minst tre referansar
sendes elektronisk via www.jobbnorge.no. Vedlegg registrerast saman med søknaden i Jobbnorge. Spesifiser dine forskingsinteresser i
søknaden. Vær vennleg å ikkje inkluder publikasjonar eller anna skriftleg arbeid, men vær oppmerksam på at dette kan bli etterspurt på eit
seinare tidspunkt.

All informasjon blir behandla konfidensielt fram til søknadsfristen går ut. Instituttet utarbeider så ei offentleg søkarliste. Søkarar som ikkje
ønskjer å stå på lista, må grunngje dette særskilt i søknaden. Etter den nye offentleglova kan opplysningar om søkaren gjerast offentlege sjølv
om søkaren har bede om å ikkje bli ført opp på søkarlista, jf. offentleglova § 25, andre leddet.

Vi ønskjer ikkje kontakt med annonseseljarar.

Norsk Polarinstitutt
driv naturvitskapleg forsking, kartlegging og miljøovervaking i Arktis og Antarktis. Instituttet er fagleg og strategisk rådgjevar for staten i polare
spørsmål, representerer Noreg i fleire samanhengar og er den norske miljøstyresmakta

i Antarktis. Polarinstituttet ligg under Klima- og miljødepartementet og har ca. 160 tilsette i Tromsø, på Svalbard og i Antarktis. For meir
informasjon, sjå www.npolar.no.

Tilleggsinformasjon

Arbeidssted:
Tromsø 9296 Tromsø (Tromsø - Romsa Kommune)

